
Kryetar Zvrlevski, gjykatës Aneta, të ftuar dhe anëtarë të Shoqatës së prokurorëve publik, jam tejet i 
kënaqur që kam mundësinë t’ju uroj për 11 vjetorin e Shoqatës.  

Kjo është një periudhë shumë me rëndësi për historinë e Rapublikës së Maqedonisë. Pas shumë vitesh 
punë, konsultimesh dhe analizash, Kuvendi i Maqedonisë miratoi ligjin e ri për procedurë penale.  Ky ligj 
do të transformojë sistemin penalo-juridik në Maqedoni nga një model tradicional të marrjes në pyetje në 
një model me shumë karakteristika akuzuese. Ky transformim nuk do të jetë i lehtë, dhe plani akcional 
dy-vjetor për zbatim të plotë, sinqerisht, është mbase tepër optimist. Por, ndryshimet janë pjesë e 
domosdoshme e reformimit të sistemit gjyqësor të Maqedonisë, me qëllim që të krijohet një gjyqësi më e 
pavarur dhe më efektive, me qëllim që të mundësohet një qasje më e mirë në drejtësi, dhe me qëllim të 
përmirësimit të konfidencës së publikut në sistemin gjyqësor. Implementimi i plotë i LPP-së demonstron 
përkushtimin e Maqedonisë drejt këtyre idealeve.  

Prokurorët janë çelësi i suksesit të këtij transformimi. Përkushtimi juaj për të zotëruar aftësitë e reja, të 
nevojshme për të çuar para këto reforma, do të ketë nevojë për më tepër kohë, durim dhe trajnim. 
Përgjegjësitë e zgjëruara do të kërkojnë nga ju që të bëni hetime, dhe njëkohësisht të jeni vigjilent kundër 
shkeljeve të drejtave të njeriut që mund të ndodhin gjatë procesit të hetimit. Ju do të keni nevojë të 
përforconi aftësitë për të mbrojtur qëllimet tuaja gojariht apo me shkrim. Roli juaj tani do të jetë 
edhe më i rëndësishëm nga ai i mëparshmi.   

Sfidat janë të shumta, por Shtetet e Bashkuara janë të gatshme për t’ju ndihmuar në këtë proces si dhe në 
sigurimin e trajnimeve që do t’ju begatojnë me njohuri të reja, por edhe do të zgjërojnë njohuritë tuaja 
ekzistuese. Javen e kaluar, disa prej jush morrët pjesë në një trajnim për rolet sfiduese të prokurorëve dhe 
gjykatësve, ku një prokuror nga Shtetet e Bashkuara prezantoi një studim të rastit të ish kongresmenit 
Randy “Duke” Cunningham, që u padit për marrje të ryshfetit dhe u dënua me tetë vjet burg. Hetimi dhe 
ndjekja penale e z. Cunningham përfshinte shumë procedura që do të jenë të njëjta me procedurat që do të 
jenë në dispozicion të prokurorëve publik në Maqedoni, pas zbatimit të plotë të LPP-së.  

Shtetet e Bashkuara krenohen që janë partnerë me Shoqatën e prokurorëve publik dhe që ndihmojnë këtë 
transformim. Ne e dimë që, fundja, suksesi i kësaj iniciative varet nga ju si individë. Vetëm guximi dhe 
etika personale e secilit prokuror dhe gjykatës individualisht mund të krijojë kulturë dhe rrethana për 
ekzistimin e një gjyqësori të pavarur, të nevojshëm për sundimin e ligjit. 

Për dhjetë vite rresht, Shoqata e prokurorëve publik ka qenë bashkëvepruesi më i ngushtë i OPDAT-it për 
zbatimin e një game të gjerë programesh për përforcim të kapaciteteve të prokurorëve të Maqedonisë. 
Misioni i OPDAT në Maqedoni filloi në vitin 2001 dhe ne jemi tejet të gëzuar që kemi patur mundësinë 
për të kontribuar në përforcimin institucional dhe zhvillimin e kësaj shoqate. Shpresojmë që të vazhdojmë 
këtë partneritet edhe në vitet në vijim. 

Ju faleminderit që më dhatë mundësinë që të flas në këtë eveniment të mrrekullueshëm, dhe që të uroj të 
gjithë ju për përpjekjet tuaja, dhe shpresoj që në të ardhmen do të zmadhohen kontributet në drejtim të 
sistemit penalo-juridik në Maqedoni.  


